
路傍堠

作者：韓愈　唐

本作品收錄於《昌黎先生集》

元和十四年春，出為潮州作。

堆堆路傍堠，[1]一雙復一只。迎我出秦關，送我入楚澤。千以高山遮，萬以遠水隔。[2]

吾君勤聽治，照與日月敵。臣愚幸可哀，臣罪庶可釋。何當迎送歸，緣路高歷歷。

註釋

↑ 堆堆或作拆拆，唐本作堠堠，皆非是。

↑ 遠或作大。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

